
METODOLOGJIA

Metodologjia e Qendrés pér Hulumtime Psiko-sociale dhe
Mjekésore (QHPSM) pér realizimin e projektit Eéshté bazuar
né njé seri intervistash me pérfagésues té institucioneve
relevante, psikologé, dhe pérfagésues té shoqgérisé civile. Pér
té arritur géllimet e projektit, QHPSM ka intervistuar gra
punétore né sektorin privat qé kané pérjetuar padrejtési gjaté
shtatzénisé apo pushimit té lehonisé.

Gjaté implementimit té projektit, éshté analizuar legjislacioni
ekzistues i cili garanton dhe mbron té drejtat e punétoréve
né pérgjithési, si dhe té grave né vecganti.

Pérvec késaj, jané analizuar edhe raportet statistikore té
institucioneve vendore si Agjencia e Statistikave té Kosovés
dhe Inspektorati i Punés, pér té vlerésuar gjendjen aktuale té
sektorit privat dhe pér té identifikuar problematikat me té
cilat ballafaqohet ky sektor

Gjithashtu, jané siguruar dhe analizuar statistika nga Késhilli
Gjygésor lidhur me kontestet e punés. Analiza éshté
pérgendruar tek numri i padive té paraqitura né gjykatat e
vendit né lidhje me ¢éshtjet e punés. Synimi kryesor i
projektit éshté ofrimi i njohurive pér punétorét né pérgjithési,
dhe vecanérisht pér gra, rreth realizimit té té drejtave té tyre
né vendin e punés. QHPSM ka siguruar dhe analizuar
aktgjykime gjygésore pér té ofruar shembuj konkret té
rasteve kur punétorét kané arritur té mbrojné té drejtat e tyre
pérmes rrugéve ligjore.

Pérmes analizimit té aktgjykimeve gjygésore jané ofruar
shembuj konkret edhe té rasteve kur gra shtatzéna apo
lehona kané arritur té mbrojné té drejtat e tyre té vecanta.
Kéto aktgjykime do té pérfshihen né publikimin e QHPSM-sé
si shembuj pozitivé dhe frymézues pér punétorét, me géllim
gé ata té mos hezitojné t'i drejtohen gjykatés pér realizimin e
té drejtave te tyre.



Me ané té shembujve té shumté té aktgjykimeve, raporti do
té kontribuojé né ngritjen e vetédijes sé punétoréve lidhur me
té drejtat e tyre, duke i ndihmuar ata té kuptojné rolin gé
kané né mbrojtjen e interesave té tyre, népérmjet rrugéve
ligjore. Pér kété qéllim, fjalé kyce jané pérdorur pér té
gjurmuar aktgjykime né ueb-fagen e Késhillit Gjygésor té
Kosovés.

Metodologjia e QHPSM-sé pér realizimin e kétij projekti éshté
e bazuar né njé metodé deduktive. Né fillim, éshté béré njé
vlerésim i pérgjithshém i gjendjes sé té drejtave té
punétoréve né sektorin privat né vend. Pas késaj, analizohen
rastet e veganta individuale pér té vértetuar dhe
argumentuar géndrimin e marré parasysh né analizén e
pérgjithshme. Késhtu, nga e pérgjithshmja tek e veganta,
metodologjia pérdor deduksionin pér té arritur né pérfundime
dhe rekomandime né raportin final.

Pérmes analizés sé rasteve té veganta individuale, ky
géndrim do té vértetohet dhe argumentohet mé tej, duke i
dhéné meé shumé peshé té dhénave té siguruara gjaté
projektit. Né kété ményré, raporti final i QHPSM-sé
pérmbledh rezultatet e intervistave, analizén e legjislacionit,
raportet statistikore dhe aktgjykimet gjyqésore pér té ofruar
njé analizé té ploté dhe pérmbajtésore lidhur me té drejtat
dhe detyrimet e punétoréve né sektorin privat.



HYRJE

Punétorét e sektorit privat né Kosové pérballen me
shkelje drastike té té drejtave té punés. Orare té tej-
zgjatura, mosrespektim i té drejtés pér pushim,
mungesé e kontratave, largime té kundérligjshme nga
puna e deri te Iéndimet dhe vdekjet né vendin e punés,
jané vetém disa prej shkeljeve gé karakterizojné
sektorin privat né Kosove.

Ndonése Kosova ka afirmuar legjislacionin pozitiv dhe
ka rregulluar té drejtat dhe detyrimet nga marrédhénia
e punés, punédhénés té papérgjegjshém vazhdojné té
diskriminojné punémarrésit, posagérisht ata me
mungesé njohurish pér té drejtat e tyre té garantuara
me ligj.

Diskriminimi né bazé té gjinisé eshté nje problem i
pérhapur, dhe njé nga format mé té zakonshme té
diskriminimit éshté shkelja e té drejtés pér pushim té
lehonisé gé pérjetojné shumé gra. Njé sfidé tjetér éshté
mungesa e informacionit né lidhje me té drejtat e tyre
dhe rrugét ligjore qé duhet té ndjekin pér té arritur
mbrojtje institucionale né rastet kur punédhénési ka
shkelur té drejtat e tyre. Shumé punétoré nuk jané té
informuar pér té drejtat e tyre dhe nuk diné se si t'i
ndjekin procedurat ligjore pér t'u mbrojtur. Né disa
raste, edhe kur punétorét jané té vetédijshém pér
shkeljet, ata frikésohen se ndjekja e rrugéve ligjore do
té cojé né humbjen e vendit té punés.

QHPSM ka analizuar 20 aktgjykime, té cilat tregojné se
gjykatat né shumicén e rasteve kané vendosur né favor
té punétorit. Ky fakt duhet té shérbejé si shtytje pér
punétorét té kérkojné té drejtat e tyre pérmes rrugéve
ligjore, pa u frikésuar nga pasojat e mundshme.



Ky Raport ka pér géllim gé té kontribuojé né rritjen e
ndérgjegjésimit té€ punétoréve té sektorit privat né
Kosové, me theks né té drejtat e grave shtatzéna dhe
lehona, té cilat diskriminohen né vendin e punés pér
shkak té gjendjes sé tyre specifike.

Raporti, pérvecgse t'i ndérgjegjésojé, synon edhe ti
inkurajojé punonjésit e sektorit privat gé té
kémbéngulin né realizimin e té drejtave té tyre té
punés, gé nga e drejta e tyre pér ankesé e deri te e
drejta pér padi né gjykaté.

QéEllimi i kétij raporti éshté té ndihmojé né rritjen e
ndérgjegjésimit té punétoréve té sektorit privat né
Kosové, me fokus té veganté né té drejtat e grave
shtatzéna dhe lehona, té cilat pérballen me diskriminim
né vendin e punés pér shkak té gjendjes sé tyre
specifike. Pérmes kétij raporti, punétorét synohet té
informohen dhe té inkurajohen qé té Iuftojné pér
realizimin e té drejtave té tyre té punés, duke filluar nga
e drejta e tyre pér t'u ankuar deri te e drejta pér té
ngritur padi né gjykaté.

Né té njéjtén kohé, QHPSM thekson réndésiné e
trajtimit té aspektit psikologjik té punétoréve qé
pérjetojné shkelje té té drejtave té tyre, vecanérisht né
rastet e largimit té paligjshém nga puna. Kjo éshté
akoma mé sfiduese pér gra shtatzéna apo lehona. Né
kéto raste, duhet kushtuar vémendje shéndetit mendor
dhe miréqgenies psikologjike té punonjésve, né ményré
gé ato té jené né gjendje té pérballen me sfidat
emocionale gé vijné si rezultat i shkeljes sé té drejtave
té tyre.

1. Sfidat kryesore né sektorin privat

Sfidat me té cilat po ballafagohen punétorét e sektorit privat né Kosové jané
té ndryshme dhe komplekse. Megjithése ekziston korniza ligjore e cila
garanton té drejtat e punétoréve, né praktikeé, zbatimi i kétyre ligjeve nuk
funksionon né ményré té ploté dhe té efektshme.

Njé nga sfidat kryesore éshté mungesa e ndérgjegjésimit dhe informacionit né
mes té punétoréve pér té drejtat e tyre. Shpeshheré ata nuk jané té
vetédijshém pér té drejtat gé u takojné né puné, duke u béré mé té ndjeshém
ndaj shkeljeve té tyre.

Né vazhdimési, ka probleme né zbatimin dhe monitorimin e ligjeve té punés.
Autoritetet pérgjegjése pérshkalléezohen né zbatimin e ligjeve dhe rregulloreve
dhe nuk marrin masa efektive kundér shkeljeve té té drejtave té punétoréve.
Institucioni i Avokatit té Popullit ka identifikuar disa probleme té shpeshta me
té cilat ballafagohen punétorét né sektorin privat né Kosové. Kéto probleme
jané:

o0 Mungesa e kontratave té punés dhe mungesa e mbrojtjes né vendin e
punés

o Shkelje té procedurave té punésimit, si p.sh. marrja né puné pa konkurs ose
pa vlierésimin e duhur té aftésive dhe pérvojés sé punékérkuesve;

o Ndérprerje e marrédhénies sé punés né ményré joligjore;

o Kohézgjatje dhe mos-kompensim jashté orarit té punés;

0 Mos-shfrytézimii té drejtés pér pushim vjetor dhe pushime té tjera;

o Mos-realizimi i té drejtés né pagé, duke pérfshiré pagén minimale té
garantuar nga ligji dhe pagesat e tjera té ligjshme pér punén e kryer;

o Diskriminimi né moshé&, punétorét pérballen me diskriminim né vendin e
punés né bazé té moshés sé tyre, duke u privuar nga mundésité e barabarta
té zhvillimit profesional dhe té avancimit né karrieré.

Graté e punésuara né sektorin privat pérballen me disa forma diskriminimi dhe
shkelje té té drejtave né vendin e punés. Anketimet e realizuara nga Preportr
kané treguar se graté shprehen se nuk kané pushime té lehonisé dhe shpesh
largohen nga puna kur nuk kané mundeési té béjné punén gjaté shtatzéniseé.
Pérvec késaj, graté ballafagohen me shkelje té tjera si pagat e uléta, mos-
pagimi i oréve shtesé, diskriminimi gjinor né vendin e punés dhe mungesa e
sigurisé né puné.[1]

Gjaté vitit 2022, IAP ka pranuar 54 ankesa té drejtuara kundér kompanive
private. Nga kéto, 11 ankesa jané vlerésuar si té pranueshme pér hetim dhe
jané né procesin e trajtimit. Megjithaté, 43 ankesa jané vlerésuar si té
papranueshme pér hetim. [2] Né lidhje me pyetjet e QHPSM lidhur me shkeljen
e té drejtave té grave shtatzéna dhe atyre né pushim lindje né vendin e punés,
Avokati i Popullit nuk ka ofruar t& dhéna konkrete ose pérgjigje té garta. Nga
té dhénat e disponueshme, numri i ankesave nga kjo kategori e punétoréve ka
gené i kufizuar.

Né anén tjetér, Inspektorati i Punés si mekanizém i réndésishém i cili e
mbikéqyr zbatimin e Ligjit té Punés, zbatimin e Ligjit pér Shéndet dhe Siguri né
Punég, por edhe aktet tjera nénligjore qé e rregullojné marrédhénien e punés
mes punémarrésit dhe punédhénésit, ka pranuar njé numér té madh té
ankesave té punétoréve né sektorin privat. Shkeljet mé té shpeshta té té
drejtave té punés pérfshijné mos-kompensimin e pagés, mos-realizimin e
pushimeve vjetore, mos-kompensimin e oréve jashté orarit té punés, si dhe
mos-kompensimin e pushimeve gjaté ditéve té festave zyrtare. Kéto probleme
jané identifikuar vecanérisht né sektorin e ndértimtarisé dhe né sektorin e
shérbimeve. [3]

[1] Tirana Bytyqi — Gazetare né Preportr, intervistuar me daté 13 shkurt 2023, Prishtiné.

[2] Petrit Collaku - zyrtar pér komunikim dhe gasje né dokumente publike, Institucioni i Avokatit té
Popullit, intervistuar mé 30 janar 2023, Prishtiné

[3] Vesel Zhinipotoku, drejtor i Departamentit pér Planifikim Strategjik dhe Céshtje ligjore, Inspektorati i
Punés /MFPTI, intervistuar mé 26 janar 2023

12



Gjaté vitit 2022, Inspektorati i Punés né Kosové ka pranuar né total 420 ankesa
nga té punésuarit e sektorit privat. Pérve¢ ankesave individuale, institucioni ka
trajtuar edhe raste té ankesave anonime, veganérisht ato gé kané té béjné me
informacione mbi informalitetin né vendin e punés, sic jané punétorét e
padeklaruar.[4]

Njé nga arsyet kryesore pér mospérmirésimin e gjendjes sé sektorit privat éshté
mungesa e inspektimeve té vazhdueshme dhe inspektoréve té punés. Kjo
situaté ka krijuar hapésiré pér puné joformale, duke ndikuar né pabarazi dhe
konkurrencé té démshme midis subjekteve punuese. Mungesa e inspektimit té
rregullt dhe zbatimit té ligjit ka kontribuar né pérkeqésimin e kushteve té punés
dhe pabarazisé né sektorin privat.[5] Megjithaté, éshté vérejtur njé trend pozitiv
né rritjen e numrit té inspektimeve té ndérmarra nga Inspektorati i Punés né
Kosové. Né vitin 2020, ky institucion kishte realizuar 646 inspektime, ndérsa né
vitin 2021, numri i inspektimeve éshté rritur né 5,680.

Inspektimet
né sektorin Punétoré pa Aksidente né .
. . . .. Aksidente me
privat sipas kontrata pune vendin e punés .
. fatalitet
ankesave te
paléve
460
2020 . 646. té identifikuar 176 aksidente 16 vdekje
inspektime nga
inspektimet
1192
5680 té identifikuara ' '
2021 . . nga 188 aksidente 9 vdekje
inspektime : .
inspektimet

Tabela 1. Gjetjet e Inspektimeve pér periudhén 2020-2021

ooooooooooooooooooooooooooooooooooooooo

[4] Ibid
[5] Tirana Bytyqi — Gazetare né Preportr, intervistuar me daté 13 shkurt 2023, Prishtiné.

Té dhénat e Agjencisé sé Statistikave né Kosové konfirmojné gé graté
vazhdojné té jené té diskriminuara. Norma e pjesémarrjes né fuginé punétore
sipas gjinisé pér vitin 2020 tregon njé ndarje té qarté. Derisa burrat kané njé
pjesémarrije té larté prej 56%, graté kané njé pjesémarrje té ulét né fuqiné
punétore me vetém 20.8%. Norma e punésimit pér vitin 2020 pér burra figuron
té jeté 42.8% ndérsa pér gra 14.1% [6].

Kéto té dhéna tregojné njé pabarazi té dukshme né aksesimin e grave né
tregun e punés dhe mungesé té barazisé gjinore né sektorin ekonomik.
Diskriminimi dhe pengesat né zbatimin e té drejtave té grave né vendin e
punés vazhdojné té jené sfida té médha pér té arritur barazi gjinore dhe
emancipim ekonomik pér graté né Kosoveé.

Né Raportin Statistikor té Agjencisé té vitit 2022, mungojné té dhénat
statistikore pér vitin 2021 né lidhje me pjesémarrjen né fuginé punétore sipas
gjinisé. Mungesa e kétyre té dhénavemund té shkaktojé njé pasqyreé tée
pagarté lidhur me gjendjen aktuale, duke e béré mé té véshtiré vlierésimin dhe
monitorimin e barazisé gjinore né sektorin ekonomik.

[6] Vjetari Statistikor i Republikés sé Kosovés, 2022: https://ask.rks-gov.net/media/7060/vjetari-
statistikor-2022.pdf

2. Pérvojat e ballafagimit me padrejtési né vendin e punés

Rastet e padrejtésive né sektorin privat né Kosové jané té shpeshta,
vecganérisht kur bie fjala pér graté shtatzéna dhe ato lehona. Kéto gra
ballafagohen me diskriminim dhe shkelje té té drejtave té tyre né vendin e
punés. Ndér faktorét kryesoré gé ndikojné né kété situaté jané mungesa e
vetédijes sé punonjésve pér té drejtat e tyre, si dhe pengesat né zbatimin e
ligjeve dhe rregulloreve qé i mbrojné ato. Rrjedhimisht, shpeshherég, graté
shtatzéna dhe ato lehona nuk marrin pushimin e lehonisé ose diskriminohen,
duke u pérballur me pasoja negative né aspektin psikologjik, financiar dhe
profesional.

QHPSM, ka zhvilluar takime me tri gra dhe njé burré té cilét né kohén, gjaté té
cilés ishin né marrédhénie pune, pérjetuan padrejtési né vendin e punés. Kéta
punétoré kané ndaré me ne pérvojén e tyre né kushte anonimiteti, duke sjellé
né vémendje shkeljet dhe diskriminimin gé kané pérjetuar. Andaj, emrat e
punétoréve té pérmendur né kété raport jané ndryshuar, me kérkesén e tyre
gé té mbesin anonim.

Pérvojat e tyre jané déshmi e garté e sfidave dhe véshtirésive me té cilat
ballafagohen punétorét né sektorin privat né Kosové. Pérmes kétyre
rréfimeve, QHPSM synon té rrité ndérgjegjésimin dhe ndihmén pér ata
punétoré gé pérballen me padrejtési, duke i inkurajuar té ndérmarrin hapa pér
té mbrojtur té drejtat e tyre.

2.1 Rréfimet e punétoréve pér shkeljet e té drejtave té tyre

Alba, néné e dy fémijéve, me profesion gazetare, ndérkohé gé po raportonte
pér shkelje e padrejtési e pérjetoi veté njé padrejtési té tillé. Ishte né muajin e
nénté té shtatzénisé sé paré dhe derisa po priste me padurim té béhej néné e
largua nga puna, si¢ tregon veté “vetem pér té mos mé paguar pushimin e
lehonisé”.

Alba, tregon se punédhénési i dha njé vendim me shkrim, né té cilin arsyeja e
largimit

shkruhej se ishte shkurtimi i buxhetit dhe ku emrin nuk ia kishin shkruar drejt, gjé
qé e bénte té pavlefshém si vendim. Alba, nuk ishte ankuar e as nuk kishte iniciuar
proces gjygésor. “Uné shumé shpejt linda, por njé arsye pse nuk u fokusova né
realizimin e té drejtés sime ishte fakti se periudha e lehonisé té merr tjetér
energji”.[7]

Dafina, punonte né njé kompani gjigante né Prishtiné. Kur ishte shtatzéné né
muajin e gjashté, ia kumtoi keté lajm punédhénésit, i cili i la njé zgjidhje - Pagesa e
pushimit té lehonisé do té béhej vetém pér tre muajt e paré té shtatzenise, dhe
vetém nése ajo zotohej se do té rikthehej né puné, me orar té ploté, pas tre
muajsh. Si rrjedhim, Dafina e la punén, pa béré asnjé ankesé né Inspektoratin e
Punés. Vendosi té hapé njé biznes té sajin, pa ndjekur késhillat e té aférmve gé i
sugjeronin té ndigte rrugét gjygésore pér té realizuar té drejtén e saj té shkelur.

[8]

Enisi, éshté punétor né postén e shpejté “A”. Kur solli porosiné e brendit “Z.”, duke
kérkuar falje pér vonesén, mes tjerash tha: jam i stér-ngarkuar, sa jam né Prishting,
sa jam né Podujevé, mé jané ngarkuar shumeé porosi, se shumé punétoré e kané
|Iéné punén. Pagesa edhe kushtet jané nén ¢do nivel. Punoj gjashté (6) dité té
javés, ndérkohé gé paguhem 380 euro. Brenda muaji éshté e pamundur gé té mos
marr ndonjé gjobé nga policia, té cilén duhet ta paguaj veté, ndérkohé qé né kété
puné, porosiné duhet Iéné ku e cakton klienti”. [9]

Drita, éshté njé grua tjetér gé éshté ballafaquar me mohimin e té drejtés pér
pushim té lehoniség, i cili, sipas Ligjit té Punés i takon. Né momentin kur ajo ia
komunikoi lajmin e shtatzénisé, punédhénésit té saj, iu ofrua njé pushim i lindjes
pér 3 muaj, pas té cilit do té kthehej né puné me orar gjysmeé té reduktuar pér 3
muaj dhe pastaj me orar té ploté. Megjithése Drita pranoi ofertén e tillg, me friké
se nése do ta kundérshtonte do té rrezikonte té€ humbiste punén, ajo vazhdimisht
u thirr nga punédhénésii saj qé té angazhohej né takime, trajnime dhe obligime té
tjera lidhur me vendin e punés, gé né javét e para té lindjes. Edhe pse ishte né
dijeni pér shkeljen e té drejtave gé po pérjetonte, Drita nuk ndoqi ndonjé rrugé
ligjore nga frika se do té humbiste vendin e punés.[10]

[7] Intervisté e realizuar mé 5 prill 2023, Prishtiné
[8] Intervisté e realizuar mé 6 mars 2023, Prishtiné
[9] Intervisté e realizuar mé 13 mars 2023, Prishtiné

[10] Intervisté e realizuar mé 6 mars 2023, Mitrovicé 1 6



QHPSM ka pasur mundésiné té diskutojé me njohés té fushés sé drejtésisé, té cilét
kané ndaré me ne, raste praktike, té cilat ata i kané trajtuar. Njé nga rastet ka té
béjé me njé punétor gé pér 13 vite ka punuar né njé kompani publike me kontrata
té pérkohshme, pa iu ofruar njé kontraté e rregullt. Ai u largua nga puna vitin e
kaluar kur bordi dhe menaxhmenti i kompanisé u ndryshuan. Njé rast tjetér ka té
bé&jé me njé punonjése, té cilés iu ndérpre kontrata népérmjet komunikimit né chat,
pa ndjekur asnjé proceduré. Ka edhe raste té tjera kur punonjésve nuk u éshté
paguar diferenca e pagés ose nuk jané respektuar obligimet e kontratés kolektive.
Kéto raste shénojné shkelje té rénda te té drejtave té punétoréve né sektorin
privat dhe theksojné nevojén pér mbrojtje dhe zbatim té ligjeve pér té garantuar
drejtési dhe barazi né vendin e punés.[11]

Né Kosové, punétoret e sektorit privat, veganérisht graté shtatzéna dhe lehona,
ballafagohen me mungesé té mbrojtjes dhe diskriminimit né vendin e punés.
Inspektorati i Punés ka evidentuar trembédhjeté (13) raste té shkeljeve né té
drejtén e punonjéseve lehona, pér pushime [12].

Diskriminimi i grave shtatzéna, ka njé ndikim negativ né shéndetin e nénés dhe
foshnjés. Diskriminimi gjaté shtatzénisé lidhet me rritjen e simptomave té
depresionit pas lindjes pér nénat, peshé mé té ulét dhe rritje té numrit té vizitave
te mjeku pér foshnjat. Edhe, kthimi né puné pas lindjes éshté njé pérvojé
stresuese, sidomos né rastet kur grave u mohohet e drejta e pushimit té lindjes.
Péraférsisht 1 né 7 gra pérjetojné simptoma té depresionit pas lindjes, dhe ato si té
izoluara kané ndikim negativ né funksionimin psikologjik té individit. Né rastet kur
shtohet edhe njé faktoré apo variabél tjetér, si¢ éshté diskriminimi né puné, largimi
nga puna, pamundésia pér té gézuar pushimin e lindjes jané disa faktoré rrezikues,
té cilat mund té réndojné simptomat, té cilat ve¢gse mund té jené prezente.[13]
Rastet e tilla né sektorin privat jané té shpeshta dhe paraqgesin probleme serioze.

QHPSM, thekson se éshté e réndésishme qé institucionet relevante dhe organet e
punés té zbatojné ligjet dhe rregulloret ekzistuese pér té garantuar respektimin e
té drejtave té punétoréve. Punédhénésit duhet té sigurojné kushte té rregullta dhe
té sigurta pune pér graté shtatzéna dhe lehona, duke shmangur diskriminimin dhe
ndérprerjen e kontratés sé punés né kéto raste.

[11] Intervisté e realizuar me avokatin Arbér Jashari, mé 9 shkurt 2023, Prishtiné
[12] Raporti vjetor 2022 https://ip.rks-gov.net/ép-content/uploads/Raporti-Vjetor-2022-IP.pdf

[13] Intervisté me Fiona Muhaxherin, Psikologe né Klinikén Empatia, mé 16 shkurt 2023 17


https://ip.rks-gov.net/wp-content/uploads/Raporti-Vjetor-2022-IP.pdf

Né kété kuadér, ishte pér t'u vlerésuar gatishméria e geverisé pér té mbéshtetur
graté shtatzéna dhe lehona, pas periudhés sé véshtiré me pandeminé Covid-19,
pérmes Programit Qeverisés — Pakoja e Ringjalljes Ekonomike, pérkatésisht
zbatimit té masés 3.5 — Pagesa pér Lehona dhe Shtesat pér fémijé, masé kjo e
filluar né shtator té vitit 2021, me géllim té forcimit té pozités financiare té gruas
né shogeéri.

Sipas masés 3.5, lehonat e papuna né 12 muajt e fundit do té pérfitojné mbéshtetje
financiare 170 Euro pér 6 muaj, ndérsa ato té punésuara do té pérfitojné
mbéshtetje financiare 170 Euro pér 3 muaj, krahas kompensimit té rregullt té
pushimit té lehonisé [14].

3. Korniza ligjore e cila mbron dhe garanton té drejtat e punétoréve

QHPSM ka analizuar kuadrin ligjor thelbésor né Kosové gé mbron dhe garanton té
drejtat e punétoréve, me theks té vecanté né té drejtat e grave dhe ndalimin e
diskriminimit me bazé gjinore né rastin e punésimit. Pjesé té kétij kuadri ligjor jané
instrumentet ndérkombétare, Kushtetua e Kosovés, Ligji i Punés, Ligji pér
Mbrojtjen nga Diskriminimi, Ligji pér Barazi Gjinore dhe Kodi Penal i Republikés sé
Kosovés i cili pérfshin njé varg veprash penale né lidhje me marrédhéniet e punés.

Kushtetuta éshté akti mé i larté juridik i Republikés sé Kosovés [15], Kushtetuta e
Republikés sé Kosovés ka rregullime té réndésishme pér té mbrojtur kundér
diskriminimit me bazé ligjore. Kushtetuta e vendit pércakton se té gjithé individét
jané té barabarté para ligjit dhe gézojné té drejtén e mbrojtjes sé barabarté ligjore,
pa diskriminim. Né kété kontekst, dispozitat kushtetuese theksojné té drejtén e
¢do individi pér té zgjedhur dhe praktikuar profesionin e tij, duke pérfshiré té
drejtén pér punésim, ndalimin e diskriminimit t& bazuar né gjini, racé, ngjyré, fe,
etnicitet, gjuhé, opinion politik, origjiné sociale, prone, gjendje ekonomike, orientim
seksual, lindje, aftési té kufizuara ose ndonjé status personal tjetér, ndalimin e
punés sé detyrueshme ose té diskriminimit né puné bazuar né faktorét e
pérmendur meé sipér.

[14] Vendimi pér pércaktimin e kushteve dhe kritereve pér zbatimin e Masés 3.5. https://mf.rks-
gov.net/desk/inc/media/4F250604-FO09F-481F-B678-EB53F7BE9BEF.pdf
[15] Kushtetuta e Republikés sé& Kosovés, 2008, neni. 16: https://gzk.rks-gov.net/ActDetail.aspx?ActiD=3702

Pérve¢ Kushtetutés, Kosova ka edhe ligje té vecanta gé rregullojné fushén e
punésimit. Ligji i Punés, Ligji pér Barazi Gjinore dhe Ligji pér Mbrojtjen nga
Diskriminimi, jané tri prej ligjeve kyce gé mbrojné té drejtat e punétoréve dhe
parandalojné diskriminimin me bazé gjinore né vendin e punés.

Ligji i Punés ka pér géllim té rregullojé marrédhéniet e punésimit dhe té sigurojé té
drejtat dhe mbrojtjen e punétoréve. Né kuadér té kétij ligji, jané pérfshiré dispozita
gé ndérthurin té drejtat e grave dhe té punétoréve. Sipas kétij ligji, graté shtatzéna
kané té drejté né njé pushim shtesé né krahasim me punonjésit e tjeré, dhe ky
pushim shtesé duhet té jepet para lindjes dhe pas lindjes. Kjo do t'u mundésojé
grave shtatzéna té kené kohé té mjaftueshme pér té pérgatitur ardhjen e fémijés
sé tyre dhe pér t'u rikuperuar pas lindjes.

Graté kané té drejtén pér 12 muaj pushim lehonie pas lindjes sé fémijés. Ky pushim
mund té fillojé deri né 45 dité para datés sé lindjes sé pritur. Né periudhén prej 28
ditéve para datés sé lindjes, punédhénési, me pélgimin e gruas shtatzéné, mund té
kérkojé fillimin e pushimit nése vieréson se gruaja nuk mund té kryejé detyrat e
punés. Gjaté gjashté muajve té paré té pushimit, pagesa béhet nga punédhénési
me 70% té pagés bazé, ndérsa né tre muajt qé pasojné, kompensimi éshté 50% e
pagés mesatare né vend, dhe paguhet nga Qeveria. E punésuara, me kété ligj, ka
té drejté gé ta zgjasé pushimin e lehonisé edhe pér tre (3) muaj té tjera, pa
pagesé.[16] Pérveg pushimit té lehonisé, LP-ja u garanton grave edhe té drejta té
tjera, mbrojtje nga punét e rénda fizike, puné té cilat jané pércaktuar se jané né
dém té shéndetit t&€ nénés apo fémijés, ndalimin e zgjatjes sé orarit t& punés pér
shtatzénat apo nénat gjidhénése.

Ligji Pér Mbrojtén nga Diskriminimi né Kosové [17], i cili ka si géllim té luftojé ¢do
formé té diskriminimit dhe té sigurojé barazi té ploté né té gjitha sferat e jetés.
Mbrojtja e té drejtave gjinore éshté njé aspekt i réndésishém né kété ligj. Ligji
synon té ndalojé diskriminimin bazuar né gjininé e personave dhe té sigurojé
trajtim té barabarté dhe mundési té barabarta pér burrat dhe graté né fushén e
punésimit dhe té profesionit. Ky ligj varet edhe nga direktiva 2006/54/EC e
Parlamentit Evropian dhe Késhillit, e cila ka pér géllim zbatimin e parimit té
mundésive té barabarta dhe trajtimit té barabarté té burrave dhe grave.

[16] Ligji Nr. 03/L-212 i Punés, neni 49: https://gzk.rks-gov.net/ActDocumentDetail.aspx?ActiD=2735
[17] Ligji Nr. 05/L -021 Pér Mbrojtjen Nga Diskriminimi: https://gzk.rks-gov.net/ActDetail.aspx?ActiD=10924

Ligji pér Barazi Gjinore [18] né Kosové ka si géllim té garantojé, mbrojé dhe
promovojé baraziné midis gjinive si vleré themelore pér zhvillimin demokratik té
shogérisé. Né pérmbaijtjen e tij, ky ligj ndalon diskriminimin e drejtpérdrejté apo té
térthorté gjinor, né té gjitha sferat e jetés, duke pérfshiré trajtimin mé pak té
favorshém té femrave né raste té shtatzénis€, amésisé, gjendjes martesore,
kombésisé, racés, aftésisé sé kufizuar, orientimit seksual, statusit social, besimit
fetar dhe besimit, moshés, si dhe bazuar né ¢do bazé tjetér té pércaktuar me ligj
apo marréveshje dhe instrumente ndérkombétare né fuqi. Ligji pér Barazi Gjinore
éshté njé instrument ky¢ pér té promovuar dhe mbrojtur té drejtat e grave dhe pér
té luftuar diskriminimin gjinor né Kosové.

Kodi Penal i Kosovés trajton ¢éshtjet penale gé lidhen me punén. Né veprat
penale té ndérlidhura pérfshihen cenimi i té drejtave né marrédhéniet e punés,
cenimi i té drejtave té punésimit dhe papunésisé, cenimi i té drejtés né menaxhim,
cenimi i té drejtés né greveé, cenimi i té drejtave nga sigurimi social, si dhe
keqpérdorimi i té drejtave nga sigurimi social. Ndéshkimet pér kéto vepra variojné,
duke pérfshiré mundésiné e dénimit me gjobé ose burgim. [19]

Kosova, pérvec legjislacionit vendor, ka ratifikuar disa konventa dhe instrumente
ndérkombétare gé mbrojné té drejtat e punétoréve dhe luftojné diskriminimin né
bazé gjinore. Né mesin e tyre pérfshihen Deklarata Universale pér té Drejtat e
Njeriut, Konventa Evropiane pér Mbrojtjen e té Drejtave dhe Lirive Themelore té
Njeriut dhe protokollet e saj, Konventa Ndérkombétare pér té Drejtat Civile dhe
Politike dhe protokollet e saj, Konventa Kornizé e Késhillit té Evropés pér Mbrojtjen
e Pakicave Kombétare, Konventa pér Eliminimin e té gjitha Formave té
Diskriminimit Racor, Konventa pér Eliminimin e té gjitha Formave té Diskriminimit
ndaj Gruas, Konventa pér té Drejtat e Fémijés, dhe Konventa kundér Torturés dhe
Trajtimeve té tjera Mizore, Cnjerézore dhe Poshtéruese. Kéto instrumente
ndérkombétare kané si géllim té promovojné baraziné gjinore, té mbrojné té drejtat
e punétoréve dhe té sigurojné géndrueshmériné e mos-diskriminimit né bazé
gjinore. Kjo tregon angazhimin e Kosovés pér zbatimin dhe respektimin e té
drejtave té punétoréve né pérputhje me standardet ndérkombétare té drejtés dhe
té drejtésisé.

[18] Ligji Nr. 05/L -019 Pér Barazi Gjinore: https://gzk.rks-gov.net/ActDetail.aspx?ActiD=10923
[19] Kodi Penal i Republikés sé& Kosovés: https://gzk.rks-gov.net/ActDetail.aspx?ActiD=18413

Megjithaté, edhe pse Kosova ka kéto instrumente té ratifikuara, gjendja e té
drejtave té punétoréve né sektorin privat ende nuk éshté e pérshtatshme dhe nuk
pérmbush standardet ligjore. Pér té pérmirésuar kété situaté, institucionet
kompetente duhet té angazhohen né forcimin dhe zbatimin e ligjeve ekzistuese
nga punédhénésit né sektorin privat, duke ndjekur politika pér barazi gjinore dhe
eliminimin e diskriminimit né vendin e punés. Punédhénésit duhet té sigurojné
kushte té rregullta dhe té sigurta pune pér graté shtatzéna dhe lehona, duke
shmangur diskriminimin dhe ndérprerjen e kontratave té punés né kéto raste.

4. Analiza e vendimeve gjyqgésore lidhur me kontestet e punés né Kosové

Analizimi i vendimeve gjygésore né kontestet e punés ka si géllim té kuptohet mé
lehté ményra se si rifitohet e drejta e shkelur e punés, pérmes rrugéve gjygésore.
Pér kété géllim, jané zgjedhur rastésisht njézet (20) aktgjykime lidhur me kontestet
e punés nga ueb-fagja zyrtare e Késhillit Gjygésor té Kosovés, té cilat jané
analizuar pér té zbuluar se si éshté vendosur né secilén shkallé gjygésore pér
secilin rast.

Nga 20 aktgjykimet e analizuara, gé pérfshijné periudhén nga viti 2018 deri né vitin
2023, éshté zbuluar se né 8 raste padia e punétoréve éshté aprovuar né térési, né
7 raste éshté aprovuar pjesérisht, né 3 raste éshté refuzuar, dhe né 2 raste éshté
hedhur si e pas-afatshme.

Njé faktor kritik pér mbrojtjen e té drejtave té punétoréve éshté informimi dhe
edukimi i tyre. Shpeshheré punétorét nuk jané né dijeni té ploté té té drejtave gé u
takojné né vendin e punés, dhe kjo mund té ¢ojé né shkeljen e tyre pa e kuptuar se
¢faré po ndodh. Prandaj, éshté e réndésishme gé punétorét té kené njohuri té
mjaftueshme rreth té drejtave té tyre, si dhe rreth rrugéve gé kané né dispozicion
pér té kérkuar mbrojtje, nése ato té drejta jané shkelur. Kjo mund té ndihmojé né
zvogélimin e shkeljeve té té drejtave té punétoréve dhe né ngritjen e vetédijes sé
tyre rreth ¢éshtjeve té punés dhe té drejtave té punés.

Né kontekstin e analizimit té vendimeve gjygésore lidhur me kontestet e punés né
Kosové, éshté véné theksi te mbrojtja e té drejtave té grave, sidomos té
shtatzénave dhe lehonave né vend. Né dymbédhjeté (12) prej njézet (20)
aktgjykimeve té analizuara, padia éshté ushtruar nga punonjéset gra, prej tyre njé
(1) shtatzéné dhe katér (4) lehona. Kjo tregon se kéto kategori punétore jané
subjekt i shkeljeve té médha té té drejtave té tyre né vendin punés.

Prandaj, éshté e réndésishme gé té gjitha punétoret, sidomos kjo kategori, té kené
njohuri dhe informacion té mjaftueshém rreth té drejtave té tyre né vendin e punés
dhe té kené mbrojtje té duhur pér té garantuar géndrueshmeériné dhe respektimin
e tyre né puné.

4.1 Rasti i F.M., kundér KEDS: Kthimi né puné dhe kompensimi prej gati 10.000
euro

E bindur se largimi i saj nga puna ishte i padrejté, F.M., vendosi t'i drejtohet
Gjykatés. Gjykata Themelore né Prishting, e aprovoi [20] né térési si té bazuar
kérkesépadiné e paditéses F.M., duke e obliguar KEDS-in gé ta kthejé né vendin e
saj té punés, me té gjitha té drejtat nga marrédhénia e punés né ndonjé pozité qé i
pérshtatet aftésive dhe kualifikimeve té saj profesionale. Po ashtu, KEDS u detyrua
t'ia paguajé F.M., shumén prej 9.326.24 euro, né emér té té ardhurave personale
té papaguara, pér periudhén 1 dhjetor 2016 deri mé 27 mars 2019. KEDS u obligua
té paguajé edhe tatimin né pagé dhe trustin pensional pér paditésen.

KEDS u ankua né Gjykatén e Apelit, por edhe gjykata e shkallés sé dyté, e refuzoi
[21] si té pabazuar ankesén e KEDS-it, ndérsa e vértetoi aktgjykimin e Gjykatés
Themelore né Prishtiné.

KEDS vendosi t'i drejtohet edhe Gjykatés Supreme, duke kérkuar anulimin e
vendimeve té instancave mé té uléta gjygésore, por edhe Gjykata Supreme e
refuzoi [22] si té pabazuar kérkesén pér revizion té KEDS-it.

......................................

[20] Aktgjykimi C.nr.2569/16
[21] Aktgjykimi AC.nr.1972/2020
[22] Aktgjykimi, Rev.277/2022

4.2 Rasti i D.Rr., kundér MPB-sé: Té tri shkallét gjygésore vendosin né favor té
punétorit

D.Rr., éshté njé prej punétoréve apo paditésve gé pas largimit nga puna, e ka fituar
té drejtén e rikthimit né vendin e tij té punés, pérmes gjykatés.

Kontesti i tij ka pérfshiré kthimin né vendin e punés (punédhénése Ministria e
Punéve té Brendshme) dhe kompensimin e pagave.

Gjykata Themelore né Prishtiné e ka aprovuar [23] si té bazuar kérkesépadiné e
paditésit D.Rr.. Ka anuluar si té paligjshme vendimet e MPB-sé pér ndérprerjen e
marrédhénies sé punés duke e detyruar gé ta kthejé né puné paditésin dhe t'ia
kompensojé té ardhurat personale.

Edhe Gjykata e Apelit e ka refuzuar [24] ankesén e MPB-sé, dhe e ka vértetuar
vendimin e Themelores.

Prokurori i Shtetit ka paraqitur Kérkesé pér Mbrojtje Ligjshmérie né Gjykaté
Supreme, por edhe kjo e fundit [25] e ka refuzuar kété kérkesé si té pabazuar,
duke vulosur pérfundimisht kthimin né puné té D.Rr.

4.3 Rasti i B.K., kundér kompanisé “A.J”: S’ka shkelje ligjore, punétori kthehet né
puné

Né njé dité té rendomté pune, B.K., kishte marré disa para metalike né kabinén ku
paguheshin paraté e parkimit. Kishte hapur kasén dhe kishte marr paraté né
prezencén e punétorit tjetér, me arsyetim se i duheshin para metalike te imta pér
té operuar. Kjo kishte ndodhur né njé kompani té madhe, ku ai punonte, e pér kéte
veprim, kishte pérfunduar me pérjashtimin nga puna.

B.K., kishte paditur kompaniné dhe Gjykata Themelore né Prishting, kishte
aprovuar [23] kérkesépadiné e tij, si té bazuar, duke anuluar vendimin e
kompanisé pér ndérprerjen e marrédhénies sé punés sé B.K.

Kompania ishte obliguar nga Gjykata gé B.K., ta kthejé né puné brenda afatit prej 7
ditésh dhe t'ia shpérblejé demin material dhe até né emér té diferencés sé té
ardhurave personale té parealizuara.

23] Aktgjykimin, C.nr.2751/17

25] Aktvendimi, CML. nr.2/2021
26] Aktgjykimi, C.nr.495/15

—

24] Aktvendimi, AC.nr.4181/20 23



Kompania ishte ankuar né gjykatén e shkallés sé dyté, né Gjykaté té Apelit. Por,
edhe kjo gjykaté e kishte konsideruar té pathemelté [27] ankesén e kompanisé,
duke e vértetuar aktgjykimin e gjykatés sé shkallés sé paré.

Kompania i ishte drejtuar Gjykatés Supreme, duke shfrytézuar té drejtén pér mjete
té jashtézakonshme juridike, né kété rast té drejtén pér revizion.

Instanca mé e larté gjygésore e kishte refuzuar [28] si té pathemelté revizionin e
kompanisé, dhe kishte vlerésuar se aktgjykimet e instancave meé té uléta
gjygésore, nuk jané té pérfshira me shkelje thelbésore té dispozitave té
procedurés kontestimore e as nuk jané pérfshiré né zbatim té gabuar té sé drejtés
materiale.

Edhe sipas Gjykatés Supreme, vendimi i kompanisé pér ndérprerjen e
marrédhénies sé punés sé B.K., éshté marré né kundérshtim, veg tjerash, me
dispozitat e aktit té brendshém normativ qé rregullon pérgjegjésiné disiplinore dhe
procedurén e pércaktimit té késaj pérgjegjésie.

Po ashtu, nuk ishte vértetuar né ményré ligjore se paditési ka béré shkelje té
detyrave té punés, pér ¢faré do té mund té shqgiptoheshin masat pérkatése
disiplinore té parapara me nenin 85 té Ligjit té Punés. Pérveg késaj edhe sipas té
gjeturave té gjykatés, kompania nuk kishte dorézuar prové valide pér
kegpérdorimin apo tjetérsimin e atyre parave, pér té cilat pohohej se B.K., kishte
shkelur disiplinén e punés. Paraté metalike ishin térhequr né prezencén dhe me
dijeniné e punétorit tjetér dhe nuk ishte ngarkuar B.K., as me kegpérdorim e as me
pérvetésim té tyre.

......................................

[27] Aktgjykimi, Ac.nr.2599/18
[28] Aktgjykimi, Rev. nr.500/20

4.4 Rastii Xh.A., kundér K. e S. "S. C." sh.p.k.: Rikuperimi i shkeljeve

Punétori Xh. A., paditi punédhésin K. e S. "S. C." sh.p.k., duke kérkuar nga gjykata
anulimin e vendimit pér pérjashtimin e tij nga puna dhe kompensimin e té
ardhurave personale. Gjykata Themelore né Prishting, aprovoi pjesérisht [29] si té
bazuar kérkesépadiné e tij dhe anuloi si té kundérligjshém vendimin e
punédhénésit pér “ndérprerjen e marrédhénies sé punés", pér Xh.A..

Gjykata e Apelit kishte vértetuar [30] aktgjykimin e Themelores, derisa
punédhénési kishte paraqitur revizion, i cili ishte refuzuar [31] si i pabazuar edhe
nga Gjykata Supreme.

4.5 Rasti i B.Th., kundér KEDS: Punétori e fiton rastin né gjykate,
démshpérblimin e gézojné trashégimtarét

Né gjykatat e Kosovés jané gjykuar edhe padité pér kompensim démi pas
aksidenteve né vendin e punés. | tillé éshté rastii B.Th., i cili né emér té
kompensimit té démit material dhe jomaterial pér aksidentin e pésuar né vendin e
punés, ishte vendosur té démshpérblehej nga punédhénési, pas vendimit té
Gjykatés Themelore né Gijilan.

Gjykata e Apelit kishte ndryshuar shumat e kompensimit pér punétorin e KEDS,
B.Th., duke detyruar té paditurén - Kompaniné Kosovare pér Distribuim dhe
Furnizim me Energji Elektrike “KEDS” sh.a., gé paditésit B. Th. né emér té
kompensimit té démit material dhe jo material t'ia paguajé shumat e specifikuara
dhe até: pér dhimbjet fizike shumén prej 4,050 €, pér frikén e pérjetuar shumeén né
lartési prej 3,600 €, pér zvogélimit té pérgjithshém jetésor né shkallé prej 25%
shumeén prej 9,000 €, pér shémtim té shkallés s&€ mesme 3,600 €, pra né emér té
démit jomaterial shumén e pérgjithshém prej 20,250 €, ndérsa né emér té demit
material pér kujdes té huaj apo ndihmés nga personi tjetér shumeén prej 252 €, né
emér té ushqimit té pérforcuar shumén prej 189 €, pra gjithsej pér kéto kategori
shumén prej 441 €, me kamaté ligjore né lartési prej 8%.

Kjo pasi B.Th., kishte pésuar Iéndime té rénda trupore duke iu zvogéluar edhe
aftésia pér puné. Pas pérfundimit té gjykimit né shkallén e paré, B.Th., kishte
vdekur, dhe e paditura gjaté ankesés né shkallén e dyté kishte kérkuar ndérprerjen
e procesit gjygésoré, gjé qé ishte refuzuar, sic ishte refuzuar i pabazuar [32] edhe
revizioni i saj, i paraqgitur né Gjykaté Supreme, pasi kompensimi né kéto raste iu
takon trashégimtaréve té paditésit.

29] Aktgjykimi, C.nr.3335/2014
30] Aktgjykimi, Ac.nr.2662/2020
31] Aktgjykimi, Rev.nr.21/2023
32] Aktgjykimi Rev.nr.460/22

4.6 Rastii F.S., kundér R. B. K.: Shkelja e réndé e detyrave té punés - masa e
ndérprerjes sé marrédhénies sé punés konfirmohet nga gjykata

Jo ¢doheré, kthimi né puné éshté i mundur, pérmes gjykatés. Madje, ndodh gé njé
punonjés ta fitojé kété té drejté né shkallé té paré e ta humb né shkallét tjera

gjygésore,

apo ta fitojé né shkallé té paré dhe té dyté, por ta humb né shkallé té treté. E
ndodh gé rasti té shkojé edhe né Gjykaté Kushtetuese e té rigjykohet nga fillimi.
Rastii F. S., éshté i tillé. Ai ishte larguar nga puna né R. B. K., ndaj i ishte drejtuar
gjykatés pér té kérkuar kthimin né puné dhe kompensimin e té ardhurave
personale. Pasi Themelorja e Apeli i kishin dhéné té drejté, punédhénési ishte
ankuar né Gjykaté Supreme, por kjo e fundit e kishte aprovuar pjesérisht revizionin
e punédhénésit, i cili i ishte drejtuar Gjykatés Kushtetuese. Kushtetuesja e kishte
kthyer rastin né rivendosje.

Né rigjykim, shkalla e paré dhe e dyté kishin vendosur sérish né favor té
punonjésit, ndérkaq punédhénési kishte shfrytézuar té drejtén pér t’ju drejtuar
sérish Gjykatés Supreme, pérmes mjeteve té jashtézakonshme juridike,
pérkatésisht pérmes revizionit, i cili ishte pranuar si i bazuar[33], duke ndryshuar
vendimet e shkalléve mé té uléta gjygésore dhe duke refuzuar né térési si té
pathemelté kérkesépadiné e palés paditése, F.S.

F.S., ishte suspenduar nga puna me arsyetimin se kishte kryer transaksione té
paautorizuara pér periudhén janar - prill 2008. Si rrjedhim me daté 21.04.2008, i
ishte shképutur kontrata e punés me efekt té menjéhershém, pér shkak té shkeljes
sé detyrave té punés. Ndaj F.S., ishte ngritur aktakuzé pér shkak té dyshimit se i
njéjti ka kryer vepér penale, por, pérfundimisht me aktgjykimin e plotfugishém té
Gjykatés Supreme té Kosovés PA.Il.nr.2/2014 té datés 21.03.2014, ishte refuzuar
aktakuza dhe ishte pushuar procedura penale ndaj tij.

Né gjykimin e paré té késaj ¢éshtjeje, pasi Themelorja dhe Apeli kishin vendosur né
favor té punonjésit, Gjykata Supreme kishte pranuar pjesérisht té bazuar revizionin
e té paditurés(punédhénésit), R. B. K., e cila mé pas kishte iniciuar kérkesé pér
vlerésimin e kushtetutshmeérisé. Si rrjedhim Gjykatés Kushtetuese e Kosovés kishte
vendosur té deklarojé kérkesén té pranueshme [34], dhe mes tjerash ta kthejé
Aktgjykimin e Gjykatés Supreme pér rivendosije.

[33] Aktgjykimi, Rev.nr.117/22

[34]Aktgjykimi, KI133/20 26



Neé rigjykim, Gjykata Supreme, vendos qé kérkesépadia e paditésit éshté né térési
e pabazuar. Supremja sgaron dy ¢éshtje me réndési, e para, rrethana se paditési
(F.S.) né proceduré penale éshté liruar nga akuza, por gé sipas Supremes, kjo
rrethané nuk éshté me ndikim pér themelésiné e kérkesépadisé, pasi nga shkresat
e léndés konstatohet se Gjykata Supreme e Kosovés, né proceduré penale e ka
refuzuar akuzén pér shkak se nuk ka gené e mundur ndjekja penale, pasi kané
kaluar tre vjet nga kryerja e veprés penale dhe po ashtu ndjekja penale ndalohet
né ¢do rast kur kalon dyfishi i kohés se afatit té parashkrimit relativ, dhe ¢éshtja
tjetér konstatimi se F.S., e kishte pranuar “se mjetet pér kémbimoren “M.”, jané
marré dité meé paré, dhe se shuma e pérgjithshme prej 87.000,00 €, i éshté dhéneé
klientit Xh. B., pronar i kompanisé/kémbimore “M.”, dhe shuma nuk ka gené e
proceduar népérmjet Sistemit Qendror Bankar — G..”. Ndaj, Gjykata Supreme ka
gjetur se veprimet e paditésit kualifikohen né grupin e veprimeve qé pérbéjné
shkelje té rénda té detyrave té punés, pér té cilat shkelje, masa e ndérprerjes sé
marrédhénies sé punés éshté ekuivalente me natyrén e shkeljes.

4.7 Rasti i A.B., kundér “Banjés sé Kllokotit”: Gjykata e detyron punédhénésin ta
kompensoi punonjésen lehoné

Gjurmimi i aktgjykimeve né kontestet e punés pérfshin edhe raste té punonjéseve
shtatzéna dhe lehona, té cilat jané pérballur me shkelje té té drejtave té punés. Njé
prej kétyre rasteve éshté A.B., e cila arrin té realizojé té drejtén e saj té shkelur
pérmes rrugéve gjygésore.

A.B nga Ferizaj, kishte paditur spitalin special pér Rehabilitim té Pérgjithshém
“Banja e Kllokotit” sh.p.k né Kllokot, lidhur me mos-pérmbushjen e kontratés sé
punés, duke kérkuar 2, 508.58 Euro kompensim. Gjykata Themelore né Ferizaj,
Kishte aprovuar pjesérisht[1] kérkesépadiné e paditéses, A.B., duke detyruar
spitalin né fjalé gé A.B.-sé&, né emér té pushimit té lehonisé, t'ia paguajé 70% té
pagave neto, né shumeé té pérgjithshme prej 1,436.46 euro.. Ndérkaq kishte
refuzuar si té pabazuar pjesén tjetér té kérkesépadisé sé paditéses, né shumé prej
1,072.12 euro.

......................................

[35] Aktgjykimi, C.nr. 591/2019

A.B., e cila punonte fizioterapeute, gjaté pushimit té lehonisé nuk ishte paguar fare
nga e paditura. Kjo e fundit ia ka paguar trustin pensional dhe tatimin né pagé,
mirépo nuk ia kishte paguar pagén neto edhe até 70% sic i takon né bazé té nenit
49 té Ligjit té Punés, sipas té cilit:

“Femra e punésuar gézon té drejtén prej dymbédhjeté (12) muajve, té pushimit té
lehonisé” [...] paragrafi 3 “Gjashté (6) muajt e paré té pushimit té lehonisé pagesa
béhet nga punédhénési me kompensim 70% té pagés bazé”.

A.B., ishte e punésuar me kontraté me afat té caktuar, dhe para gjykatés kishte
pohuar se ka kérkuar té kthehet né puné 2 muaj e gjysmé pérpara skadimit tée
pushimit té lehonisé, mirépo kété pretendim nuk e kishte vértetuar me asnjé prove.

4.8 A.B., kundér QMFR: Lehona realizon té drejtén e shkelur né gjykaté

Rast i ngjashém me A.B., éshté ai i I.C., nga fshati P..., komuna e Drenasit, kundér
té paditurés, QMFR(NN), me objekt kontesti pagesa e pagave pér pushim té
lehonisé, vlera e objektit té kontestit 2, 861.40 Euro, e cila aprovohet pjesérisht
[36].

4.9 L.H., kundér Federata Sindikale e Shéndetésisé sé Kosovés: Aprovohet e
drejta pér kompensim, refuzohet rikthimi né puné

Né kontestin e punés mes paditéses L.H., dhe té paditurés Federata Sindikale e
Shéndetésisé sé Kosovés, Gjykata e Apelit aprovoi pjesérisht si té bazuar ankesén
[37] e paditéses, ndryshoi [38] aktgjykimin e Gjykatés Themelore né Prishtiné dhe
anuloi si té paligjshém vendimin pér ndérprerjen e marrédhénies sé punés pér L.H.
Punédhénési u detyrua gé né emer te démshpérblimit pér ndérprerjen e paligjshme
té kontratés sé punés, t'i paguaj paditéses dymbéedhjeté paga mujore né shume
prej 4,107.48 euro bruto, derisa refuzoi si té€ pabazuar kérkesén pér kthim né puné,
pér shkak té kontratés me afat té caktuar.

[36] Aktgjykimi, C.nr. 491/2020
[37]Aktgjykimi, Ac.nr.9470/21
[38] Aktgjykimi, C.nr.850/17

4.10 A.B., kundér Késhillit té Pavarur Mbikéqyrés pér Shérbimin Civil: Ministria
detyrohet ta kompensoi punonjésen lehoné

Gjykata Themelore né Prishting, né konfliktin administrativ sipas padisé sé
paditéses, A.B. nga P., kundér té paditurit, K&shilli i Pavarur Mbikéqyrés pér
Shérbimin Civil té Kosovés né Prishting, si dhe té paditurés, Ministria e Punéve té
Jashtme e Kosovés né Prishtiné, pér shkak té anulimit té€ vendimit dhe
kompensimit té pagave, ka aprovuar [39] si té bazuar kérkesépadiné e paditéses,
A.B. duke anuluar vendimin e KPMSHCK-sé si dhe vendimet e MPJ-sé duke e
detyruar kété té fundit gé paditéses, A.B., t'ia kompensoi té ardhurat personale né
emeér té pushimit té lehonisé.

4.11 Rasti i N.P., kundér bankés “T": Bebja priste pér quméshtin e nénés, shefie
detyronte punonjésen lehoné té punonte edhe jashté orarit - gjykata vendosé
drejtési

Né njé aktgjykim [40] prej shtatémbédhjeté fagesh té Gjykatés Themelore né
Gjakové, pérshkruhet né ményré té detajuar se si punonjésja N.P., kishte punuar
jashté orarit edhe né kohén kur ligji i garantonte orar té shkurtuar pér té shkuar tek
bebja e saj e pér ta ushgyer me qumeésht gjiri; pérshkruhet edhe se si i mungonte
siguria né puné, pérderisa kishte pérjetuar dy grabitje né bankén ku punonte e si
rrjedhojé kishte pésuar stres e gjendje té véshtiré psikologjike, edhe se si
vikendeve né rast alarmi né banké, né rast té ¢farédo prishjeje, qofté rryme a uji,
ajo detyrohej té dilte né puné e té priste derisa té sanohej problemi. Kéto ishin
vetém disa prej provave gé ajo paraqiti para gjykatés dhe si rrjedhim né vitin gé
lamé pas, gjykata aprovoi pjesérisht kérkesépadiné e saj duke e detyruar bankén
ku punonte gé ta kompensoi né emér té oréve shtesé té punés.

4.12 L.H., kundér komunés sé Kllokotit: Gjykata refuzon padiné
Paditésja L. H., kishte paditur komunén e Kllokotit, lidhur me té ardhurat personale,

por gjykata e shkallés sé paré, ajo e shkallés sé dyté dhe Gjykata Supreme e kishin
refuzuar si té pabazuar padiné e saj.

[39] Aktgjykimi, A.nr.37/2018

[40]Aktgjykimi,C.nr.950/19 29



L. H., kérkonte gqé né emér té fitimit té humbur, t& kompensohej pér njé periudhé
prej mé se dy vjecare, pasi e paditura kishte shpallur konkursin publik pér vendin e
punés mésimdhénés té gjuhés angleze né SHFMU “Gjon Sereqi”, né fshatin ...,
komuna e K.. Pas pérfundimit té asé intervistimit, mbi bazén e kétij konkursi,
kontrata e punésimit i ishte ofruar njé personi tjetér e jo paditéses. Inspektorja e
arsimit né Gjilan, kishte aprovuar ankesén e L.H., dhe kishte vendosur gé té
rishpallet konkursi i lartpérmendur. Me vendimin nr. ..., ishte refuzuar ankesa e té
paditurés, ndérsa vendimi lidhur me obligimin e pérséritjes sé konkursit kishte
mbetur né fuqi, e gjithashtu ishte kérkuar ndérprerja e kontratés sé punés té lidhur
né mes té paditurés dhe personit té treté té pranuar sipas kétij konkursi. E
paditura ishte ankuar né zyrén e sekretarit permanent né MASHT, por kjo ankesé
nuk éshté vendosur. Pérfundimisht, gjykata e shkallés sé paré ka vértetuar se e
paditura nuk e ka pérséritur konkursin ashtu si¢ éshté vendosur me vendim, e as
gé paditésja L. H., ka punuar te e paditura, ndaj né kété gjendje faktike, gjykatat
kané gjetur se paditésja L.H., nuk ka té drejté né té ardhurat personale té kérkuara
me padi, pasi gé me asnjé prové paditésja nuk ka déshmuar se organet e té
paditurés ia kané shkaktuar démin né formé té fitimit té humbur, humbjen e té
ardhurave personale kontestuese.

413 E.L., kundér l. T. LL.: Shtatzéné teté muajsh largohet nga puna, té nesérmen
lind - Gjykata konstaton shkeljen, cakton démshpérblimin

E.L. punonte me kontraté pune né pozitén Specialiste e Mediave Sociale, sipas té
cilés kontraté ka gené e punésuar pér periudhén 1 vjegare, nga data 19.03.2018
deri mé daté 18.03.2019. Por pas tre muajsh, punédhénési kishte nxjerr vendim pér
ndérprerjen e kontratés sé punés. E., e kishte atakuar kété vendim brenda afateve
ligjore, por punédhénési sérish e kishte refuzuar ankesén e saj pérmes njé vendimi
pa vulé protokolli, ndérkaq nga paditésja ishte cilésuar kundérligjor edhe pér faktin
se ndaj saj nuk ishte zhvilluar asnjé proceduré disiplinore pérkitazi me shkeljet e
pretenduara. E njéjta nuk kishte pranuar ndonjé vérejtje me shkrim si¢ parasheh
neni 85 i Ligjit té Punés dhe né asnjé moment nuk éshté pretenduar se paditésja ka
vepruar né kundérshtim me rregulloren e kompanisé.

E.L., né momentin e ndérprerjes s€ marrédhénies sé€ punés, ka gené né muajin e 8
té shtatzénisé. Si pasojé e kétij vendimi té Iéshuar né baza diskriminuese,
paditésja ka pérjetuar shgetésime té jashtézakonshme deri né até masé sa qé
menjéheré té nesérmen kané shkaktuar lindjen e parakohshme, pérkatésisht 5 javé
para kohés normale té paraparé pér lindje.

Ndérprerja e kontratés sé punés ka shkaktuar edhe pasoja né shéndetin e
foshnjés, e cila sipas kontrollés mjekésore ka humbur shumé peshé...Kjo ka
ndikuar edhe mé tepér né shkaktimin e shgetésimeve dhe stresit tek paditésija,
duke pérfshiré edhe faktin se sipas mjekéve, foshnja mund té keté pasoja né
dégjim dhe shikim si pasojé e lindjes sé parakohshme.

Gjykata Themelore né Prishting, kishte aprovuar [41] pjesérisht si té themelté
kérkesépadiné e paditéses E.L., duke anuluar si joligjor vendimet e té paditurés I.
T. LL., pérmes té ciléve asaj i ishte ndérpreré marrédhénia e punés. Késhtu gjykata
e kishte detyruar I. T. LLC, gé né emér té shpérblimit té démit pér shkak té
ndérprerjes sé marrédhénies sé punés né menyré joligjore, t'ia paguaj paditéses
shumén e pérgjithshme neto prej 5.738.01€, né emér té kontributit pensional pér
paditésen, shumén prej 324.43€, né emér té kontributit pensional shumén prej
324.43€ si dhe né emér té tatimit té€ paguaj shumén prej 426.13€. Ndérkaq, ka
refuzuar si té pathemelté kérkesépadiné e paditéses me té cilén ka kérkuar gé té
detyrohet e paditura gé ta kthejé né vendin e punés me té drejta té barabarta.

4.14 V.M. kundér Radio Televizionit ...- P.: Hedhet padia e gazetares sé larguar
nga puna, humbi afatet ligjore

Si pasojé e humbjes sé afateve ligjore, V.M., iu hodh padia kundér punédhénésit té
saj, si e pas-afatshme [42]. Ajo punonte gazetare né televizion, ndérkohé gé u
njoftua verbalisht pér ndérprerjen e marrédhénies sé punés. Punédhénési i saj,
para gjykatés prezantoi faktet sipas té cilave V.M., kishte kontraté me afat té
caktuar, ndérkaq gjykata nuk shqyrtoi meritat e ¢éshtjes, pasi V.M., ishte vonuar
me paraqitjen e padisé brenda afateve ligjore si dhe me shterjen e mjeteve té
brendshme juridike, pasi nuk kishte paraqitur ankeség, fillimisht tek punédhénési.

[41] Aktgjykimi, C.nr.2615/18
[42] Aktvendimi, Rev.nr.175/2022

4.15 A.M kundér kompanisé “F”: U largua kundérligjishém nga puna, gjykata e
rikthen

Fillimi i vitit 2023 shénoi triumfin e A.M., nga Gllogoci, i cili kundérligjshém ishte
larguar nga vendi i tij i punés, né kompaniné “F”.

Gjykata Themelore né Prishting, dega né Gllogoc, aprovoi [43] né térési si té
bazuar kérkesépadiné e A.M., duke e detyruar kompaniné “F...”, gé paditésin ta
kthej né vendin e méparshém té punés dhe t'ia kompensoi té ardhurat personale té
papaguara.

4.16 F.B., kundér S. F. e F.: Afati 30 dité, padia pas 3 muajsh, hedhet e
pasafatshme

Ndonése ishte ankuar né té tri shkallét gjygésore, F.B., kishte gabuar né hapat e
paré, gjaté kémbénguljes pér té realizuar té drejtén e pretenduar. Ajo e kishte
humbur rastin né gjykaté [44], pasi padia e saj ishte béré tre muaj pas ndérprerjes
sé marrédhénies sé punés, duke kaluar késhtu afati ligjor prej 30 ditésh.

4.17 E.H. kundér R. B. K. J.S.C.: Praktikantja me pagesé, rikthen té drejtén e
shkelur

Edhe nése jeni praktikant né njé vend pune, ju gézoni té drejta té barabarta pune
me punonjésit tjeré.

Té tri instancat gjygésore i dhané té drejté E.H., e cila ishte duke vijuar praktikén
me pagesé né njé banké né Kosoveé, kur iu ndérpre kontrata e punés. Gjykata
Supreme, si instanca e fundit gjygésore, e refuzoi [45] si té pabazuar revizionin e
bankés R. B. K. J.S.C. Praktikantes E.H., iu aprovua pjesérisht kérkesépadia duke e
detyruar bankén gé né emér té kompensimit té pagave té papaguara mujore t'i
kompensojé shumén prej 2,080 €.

......................................

[43] Aktgjykimi, C.nr.623/2022
[44] Aktvendimi, Rev.nr.394/2022
[45] Aktgjykimi, Rev.nr.99/22

4.18 A.C. kundér sh.a. K.: Gjykata e rikthen né puné, detyron punédhénésin ta
kompensoi afro 14.000 euro

A.C., ia kishte dalé gé té rikthehet né vendin e tij té punés, pasi gjykata kishte
vendosur ta aprovoi si té bazuar padiné e tij, duke e detyruar punédhénésin gé e
Kishte larguar nga puna, gé ta kthej A.C., né vendin e tij té punés si Zyrtar pér
Projekte apo né ndonjé vend tjetér té punés né pérputhje me kualifikimet e tij, né
afat prej 7 ditésh nga dita e pranimit té aktgjykimit, nén kércénim té pérmbarimit té
dhunshém. Vendimin e shkallés sé paré e kishte vértetuar [46] edhe gjykata e
shkallés sé dyté dhe si rrjedhim kompania u detyrua gé ta rikthejé né puné
punétorin né fjalé dhe t'ia kompensoi pagat, pér shkak té ndérprerjes sé
marrédhénies sé€ punés né méenyreé té paligjshme, pér njé periudhé prej gati tre
vjetésh, né shumén prej 13,891.66€.

4.19 M.Z. kundér B..(B..): Humb rastin né gjykaté, kontrata ishte me afat té
caktuar

Padia, pérmes sé cilés kérkonte t'i njihet e drejta pér pagé pér njé periudhé prej
gati dy vjetésh, M.Z., iu refuzua nga gjykata e shkallés sé paré, derisa edhe
Gjykata e Apelit e refuzoi [47] ankesén e saj si té pathemelté. Fakt vendimtar,
sipas gjykatés ishte se paditésja kontratén e punés e kishte pasur me kohé té
caktuar.

4.20 S. P. kundér Korporatés Energjetike e Kosovés (KEK): Gjykata e rikthen né
puné dhe detyron punédhénésin ta kompensoi mbi 32 000 euro

S. P., ishte larguar nga puna né ményré te kundérligjshme. Padia e tij ishte
aprovuar né térési duke e detyruar punédhénésin KEK gé ta kthejé até né puné si
dhe t'ia kompensoi té ardhurat personale pér njé periudhé prej gati gjashté
vjegare, shumén prej 32,216.76 euro si dhe obligimet tjera gé rrjedhin nga
marrédhénia e punés. Té drejtén e shkelur S.P., e rifitoi [48] né té tri shkallét
gjygésore.

Nga analizimi i aktgjykimeve, del se ka pasur raste kur gjykatat themelore nuk e
kané marré parasysh dispozitén ligjore, sipas sé cilés, punonjéses shtatzéné nuk
mund t'i ndérpritet marrédhénia e punés gjaté késaj periudhe, pasi gézon mbrojtje
specifike.

[46] Aktgjykimi, Ac.nr.2739/2020

[47] Aktgjykimi, Ac.nr.5913/19 33

Ka gené Gjykata e Apelit, si shkallé e dyté, qé e ka konstatuar kété fakt, sipas sé
cilés, ndérprerja e marrédhénies sé punés gjaté kohézgjatjes sé shtatzénisg,
gjendje kjo gé gézon mbrojtje specifike nga ligji pér faktin se kemi té béjmé me njé
gjendje e cila nuk éshté e zakonshme si né aspektin shéndetésor dhe emocional,
pér shkak té ndryshimeve né trup dhe ndjesive té shkaktuara nga kjo gjendje, né
kéto raste duhet zbatuar neni 53 i Ligjit té Punés e jo dispozita e nenit 67 par. 1.3
té njéjtit ligj.

Megjithaté, pérkundér kétij konstatimi, né njé rast té analizuar Apeli erdhi né
pérfundim se caktimi i démshpérblimit ishte i mjaftueshém pér sanimin e démit té
pésuar nga paditésja dhe nuk e kishte vlerésuar té domosdoshém kthimin e saj né
vendin e punés, kjo pér faktin se kontrata e punés ishte me afat té caktuar ndaj
ndérprerja e marrédhénies sé punés, vlerésohej e paligishme vetém pér faktin se
ishte béré né kundérshtim me dispozitén e nenit 53 té Ligjit té Punés.

5. Diskriminimi né sektorin privat njé sfidé pér baraziné dhe drejtésiné sociale

Garantimi i té drejtave té punétoréve dhe té drejtave té grave né sektorin privat té
Kosovés éshté njé sfidé thelbésore pér siguriné dhe drejtésiné sociale né vend.
Shkelja e kétyre té drejtave, vecanérisht né rastet e diskriminimit dhe largimit té
padrejté nga puna, paraget njé problem té vazhdueshém. Punétorét, veganérisht
graté shtatzéna dhe né pushim lindjeje, pérballen me pengesa dhe diskriminim né
vendin e punés. Mungesa e vetédijes pér té drejtat e tyre dhe moszbatimi i ligjeve
dhe rregulloreve pér mbrojtjen e tyre, krijojné njé mjedis jo té barabarté dhe té
rrezikshém. Kjo situaté ka pasoja negative psikologjike, financiare dhe profesionale
pér punétorét dhe kufizon géndrueshmériné dhe zhvillimin e sektorit privat né
vend.

Gjendja psikologjike réndohet kur béhet fjalé pér punonjéset - gra shtatzéna dhe
lehona, té cilat shpesh nuk arrijné té realizojné té drejtén e pushimit sipas
legjislacionit né fuqi, ju cenohet e drejta pér t'u kujdesur pér foshnjén duke mos ua
respektuar té drejtén e pushimit té lehonisé apo edhe largohen nga puna,
ndérkohé gé mund té jené duke kaluar né depresionin e njohur, si post-natal.

34



“Té kesh njé fémijé éshté njé pérvojé qé té ndryshon jetén. TE jesh prind éshté
emocionuese, por gjithashtu mund té jeté e lodhshme dhe dérrmuese. Ndjenja
shqetésimi ose dyshimi, veganérisht né rastet kur individi béhet prind pér heré té
paré, jané normale. Njerézit pérjetojné ndryshime hormonale, fizike, emocionale,
financiare dhe sociale pas lindjes sé njé fémije. KEto ndryshime mund té
shkaktojné simptoma té depresionit pas lindjes.”[49]

Me géllim gé té drejtat e punétoréve dhe grave té respektohen né ményré
adekuate, éshté e nevojshme gé punédhénésit té sigurojné kushte té rregullta dhe
té sigurta pune pér graté shtatzéna dhe té drejtén né pushim lindjeje, duke
shmangur diskriminimin dhe ndérprerjen e kontratave té punés né raste té tilla.

QHPSM konsideron se, pér té€ pérmbushur kété objektiv, éshté thelbésore gé
punétorét té jené té informuar dhe té njohin rrugét ligjore pér té& mbrojtur té drejtat
e tyre. Népérmjet procedurave gjygésore, ata mund té kérkojné kompensim ose
rikthim né puné nése gjykata vendos se u jané shkelur té drejtat e tyre.

Legjislacioni pozitiv né Kosové e definon detyrimin e punédhénésit gé té krijojé
dhe té ofrojé kushte adekuate té punés pér punonjésit, me géllim té mbrojtjes sé
shéndetit dhe sigurisé sé tyre né puné dhe t'i largojé té gjithé faktorét e tjeré qé
mund té ndikojné dhe ta rrezikojné shéndetin e té punésuarve. Gjithashtu, me ané
té shumeé rregulloreve dhe rekomandimeve shtesé jané caktuar rregullat e
mbrojtjes né puné nga faktorét e démshém specifik né procesin e punés, ose né
mjedisin e punés. Megjithaté, gjendja e pérgjithshme lidhur me té drejtat e
punétoréve té sektorit privat né Kosové nuk éshté e kénagshme dhe nuk i
pérmbushé standardet e parashikuara ligjore.[50]

Sipas nenit 78 té Ligjit té Punés, i punésuari i cili vleréson se punédhénési ka
shkelur té drejtén e marrédhénies sé punés, mund té paragesé kérkesé te
punédhénési apo organi pérkatés i punédhénésit nése ekziston, pér realizimin e té
drejtave té shkelura. Punédhénési éshté i obliguar pér té vendosur sipas kérkesés
sé té punésuarit, brenda pesémbédhjeté (15) ditéve nga data e pranimit té
kérkesés. Ndérsa sipas nenit 79, té kétij ligji, ¢do i punésuar i cili nuk éshté i
kénaqur me vendimin me té cilin mendon se i jané shkelur té drejtat e tij, ose nuk
merr pérgjigje brenda afatit nga neni 78 paragrafi 2. té kétij ligji, né afatin vijues
prej tridhjeté (30) ditésh, mund té iniciojé kontest pune né gjykatén kompetente”.
[51]

......................................

[49] Intervisté me Fiona Muhaxherin, Psikologe né Klinikén Empatia, mé 16 shkurt 2023

[50] Petrit Collaku - zyrtar pér komunikim dhe gasje né dokumente publike, Institucioni i Avokatit té
Popullit, intervistuar mé 30 janar 2023, Prishtiné

[51] Intervisté e realizuar me avokatin Arber Jashari, mé 9 shkurt 2023, Prishtiné

6. Pérmbledhje e statistikave té Késhillit Gjygésor té Kosovés

Sipas té dhénave té publikuara nga Késhilli Gjygésor i Kosovés, pér vitet 2016,
2017 dhe 2018, né gjykatat themelore té Republikés sé€ Kosovés ka pasur né total
7,128 1éndé té kontesteve té punés. Nga kéto, 4,215 Iéndé jané zgjidhur né ményré
té ndryshme. Né bazé té aktgjykimeve né bazé té pohimit, mungesés, dhe
shqyrtimit kryesor jané zgjidhur 2,640 |éndé&, ndérsa 149 |éndé jané zgjidhur me
marréveshje gjygésore. Njé numér prej 214 Iendé jané zgjidhur me hedhje té
padisé dhe 126 |éndé jané ndérpreré né proceduré. Derisa, 665 Iéndé nga
kontestet e punés jané pérfunduar me térheqgje té padisé dhe 421 1é€ndé jané
zgjidhur né ményré tjetér. Né fund té vitit 2018, né gjykatat themelore té
Prishtinés, Prizrenit, Mitrovicés, Pejés, Gjakovés, Gjilanit dhe Ferizajt kishte ende
2,917 1éndé té pazgjidhura té kontesteve té punés.[51]

QHPSM ka siguruar gjithashtu statistikat pér vitet 2019, 2020 dhe 2021, té cilat
tregojné se pérgjaté kétyre viteve gjykatat kané arritur té zgjidhin né total 5,615
|IEndé té kontesteve té punés. Njé nga karakteristikat kryesore té kétyre té
dhénave éshté numri i madh i rasteve té térheqgjes sé padisé nga ana e punétorit.
[52]

Né vitin 2019, 431 Iéndé té kontesteve té punés kané pérfunduar me térheqje té

padisé nga ana e punétorit. Né vitin 2020, ky numér ka zbritur né 285 |éndé té tilla.

Pér vitin 2021, nuk disponojmé té dhéna té specifikuara lidhur me numrin e padive
té térhequra nga ana e punétorit, pasi sipas té€ dhénave té fundit nga KGjK-sé&, nuk
kKishte ndarje té tillé té dhénash né raportin e tyre.

Ndryshimi né numrin e padive té térhequra nga ana e punétorit pérkatésisht né
vitet 2019 dhe 2020 tregon njé zvogélim té kétij fenomeni.

Megjithaté, pa té dhéna té sakta pér vitin 2021, nuk mund té béhet njé vlierésim i
ploté pér trendin aktual té térheqgjes sé padisé nga ana e punétorit né kontestet e
puneés.

[52] Késhilli Gjygésor i Kosovés: https://www.gjygesori-rks.org/raportet/?cYear=2021
[53] Statistikat e pranuara pérmes email-it nga KGJK, mé daté 15 shkurt 2023

QHPSM, sipas té dhénave tée disponueshme dhe vlerésimit té tyre, konsideron se
térheqja e padisé nga ana e punétorit paraget njé fenomen shgetésues. Né shumé
raste, térheqja e padisé mund té lidhet me premtimet e punédhénésit se té njéjtét
do té kthehen né vendin e tyre té punés me kushtin gé té térhigen nga ndjekja e
rrugéve ligjore, premtime kéto gqé né té shumtén e rasteve kané pér pasojé
humbjen e afateve ligjore pér realizimin e drejtés sé tyre, arsye té tjera mund té
jené, mungesa e besimit té punétoréve né procesin gjygésor dhe drejtésing,
veganérisht nése ata kané pérvoja té pakéndshme né té kaluarén. Né té njéjtén
kohé, tej zgjatja e procesit gjygésor, stresi dhe mundimi gé shogérohen me njé
proces té tille, gjithashtu mund té ndikojné né vendimin e punétoréve pér té
térhequr padiné e tyre.

Pér té parandaluar térhegjen e padisé nga ana e punétoréve dhe pér té inkurajuar
pérdorimin e rrugéve ligjore pér zgjidhjen e mosmarréveshjeve, éshté e
réndésishme té promovohet vetédijesimi dhe edukimi i punétoréve.

QHPSM, inkurajon pérfshirjen aktive té organizatave dhe institucioneve
pérgjegjése (pér zbatimin e ligjit dhe mbikéqgyrjen e marrédhénieve né vendin e
punés), né promovimin e drejtésisé sociale, vetédijesimin dhe edukimin e
punétoréve pér té drejtat e tyre dhe réndésiné e ndjekjes sé rrugéve ligjore né
drejtim té rikthimit té drejtés sé mohuar nga ana e punédhénésit.

7. Pérfundimi

Né Kosove, respektimi i té drejtat e punétoréve, me theks té vegante respektimi i
té drejtat té grave jané thelbi i njé shogérie progresive, té drejté dhe té barabarté.
Pér té arritur kété objektiv, éshté e nevojshme té pérkushtohemi pér té siguruar
barazi dhe drejtési né vendin e punés, duke e promovuar vierén dhe réndésiné e
¢do individi dhe duke kontribuar né rritjen e prosperitetit té pérbashkét.

Pér té ndértuar njé shoqgéri té drejté dhe té barabarté, éshté shumé e réndésishme
té mbéshtesim dhe té respektojmé té drejtat e grave né puné dhe té ofrojmé
mundeési té barabarta pér zhvillim dhe avancim, né té njéjtén ményreé si¢c béjmeé pér
burrat, kjo pérfshin sigurimin e pagave té drejta, trajtim té barabarté dhe mundési
té barabarta pér té ardhur né pozita drejtuese.

QHPSM né kété raport ka shqgyrtuar sfidat e sektorit privat dhe nevojén pér té
siguruar barazi dhe drejtési sociale né vendin e punés. Diskriminimi, veganérisht
ndaj grave shtatzéna dhe atyre né pushim lindjeje, éshté njé problem i
réendésishém gé duhet té adresohet me vendosméri dhe angazhim.

Té dhénat dhe rréfimet e punétoréve tregojné pér sfidat e médha qé pérballen
punétorét né sektorin privat né Kosové. Né kété sektor, sfidat kryesore pérfshijng,
por nuk kufizohen, né mungesén e ndérgjegjésimit dhe informacionit né mes té
punétoréve pér té drejtat e tyre, mungesa e kontratave té punés, mos-respektimi i
pushimeve javore, vjetore e atij té lehonis€, mungesa e mbrojtjes né vendin e
punés, si dhe probleme né zbatimin dhe monitorimin e ligjeve té punés.

Puna drejt adresimit té kétyre sfidave ka réndési té veganté pér té siguruar gé
graté dhe punétorét té gézojné té drejtat e tyre, té drejta kéto té garantuara me
instrumente ndérkombétare si dhe me legjislacionin vendor.

Duke pasur parasysh situatén aktuale, éshté e qarté se ende ka shumé pér té béré
pér té parandaluar shkeljen e drejtave té punétoréve né sektorin privat, e
veganérisht parandalimin e shkeljes té té drejtave té grave né marrédhénien e tyre
té punés. Pér té garantuar respektimin e té drejtave té punétoréve né pérgjithési,
dhe grave shtatzéna apo lehona né vecganti, éshté e nevojshme té kemi njé
angazhim té pérbashkét té institucioneve, organizatave dhe individéve pér tée
ndryshuar kulturén né vendin e punés, dhe pér té ndértuar njé shogéri ku té gjithée
individét kané mundé&si té barabarta pér té kontribuar dhe pérfituar nga arritjet e
tyre.

Njé aspekt kyg pér té forcuar respektimin e té drejtave té punétoréve, éshté gé té
sigurohet edukimi dhe ndérgjegjésimi i tyre né lidhje me té drejtat e tyre dhe
ményrat legjitime pér té mbrojtur interesat e tyre né vendin e punés. Organizatat
dhe institucionet pérgjegjése duhet té angazhohen gé vazhdimisht té ofrojné
informacione dhe trajnime pér punétorét né lidhje me té drejtat e tyre, procedurat
e ankesave dhe rrugét ligjore pér zgjidhjen e mosmarréveshjeve.

Gjithashtu, éshté e réndésishme gé té zbatohet dhe monitorohet me vendosmeéri
legjislacioni ekzistues pér mbrojtjen e té drejtave té punétoréve dhe grave né
vendin e punés. Punédhénésit duhet té jené té vetédijshém pér detyrimet e tyre
ligjore dhe té sigurojné kushte té rregullta pune, té barabarta dhe té sigurta pér té
gjithé punétorét. Inspektorati i punés dhe organet kompetente duhet té rrisin
kapacitetet e tyre pér té€ monitoruar dhe ndéshkuar shkeljet e té drejtave té grave
dhe punétoréve.

Né kété kontekst, ndérveprimi dhe bashképunimi midis institucioneve shtetérore,
sindikatave, organizatave té shoqérisé civile dhe komunitetit té biznesit jané
thelbésore. Vetém pérmes bashképunimit té pérbashkét dhe dialogut konstruktiv
mund té zhvillojmé politika dhe praktika inovative gé forcojné té drejtat e grave
dhe punétoréve.

8. Rekomandime

1.Té intensifikohet dialogu social gé ndérgjegjéson té gjitha palét e pérfshira né

respektimin e té drejtave té punétoréve;

2. Qeveria té prioritizojé mbrojtjen e té drejtave té grave shtatzéna dhe lehona né

vendin e punes;

3. Té hartohet plan i veganté geveritar gé mbikéqyr dhe mbron té drejtat e grave

shtatzéna dhe lehona ne vendin e punés;

4. Urgjentisht té shtohet numri i inspektoréve té punés, né ményré geé te njejtit té
realizojné inspektime té vazhdueshme dhe té vendosin masat ndéshkuese ndaj

subjekteve gé shkelin té drejtat e punétoréve;

5. Inspektorati i Punés né koordinim me Qevering, té angazhohet né
subvencionimin e subjekteve/punédhénésve gé respektojné té drejtat e

punétoréve dhe té ndéshkojé sipas ligjit, shkelésit e kétyre té drejtave;

6. Té investohet né shéndetin mendor té punétoréve, me theks né kategoriné e

grave shtatzéna dhe lehona, si gjendje specifike e organizimit;

7. Qeveria me mbéshtetje té OJQ-ve vendore e té huaja té mundésojé trajtim

psikologjik falas pér graté shtatzéna dhe lehona né kushte té véshtira ekonomike;

8. Gjykatat e shkallés sé paré té zbatojné nenin 53 té Ligjit té Punés e jo dispozitat

e nenit 67 par. 1.3 té kétij ligj, lidhur me té drejtat e punés pér graté shtatzéna;

9. Té inkurajohen punétorét té mos térheqin padité duke siguruar, jo vetém

procese té drejta, por edhe procese té shpejta gjygéesore;

10. Institucionet relevante t'i ndajné né statistika té veganta rastet e grave
shtatzéna dhe lehona, né ményré qé analiza e gjendjes sé késaj kategorie té

veganté té jeté sa mé e saktg;

11. Pérmes fushatave té vetédijesimit té inkurajohen graté shtatzéna qé té
kémbéngulin né realizimin e té drejtave té shkelura té punés, si pasojé e gjendjes
sé tyre specifike;

12. Té sigurohet edukimi dhe trajnimi i punétoréve né lidhje me té drejtat e tyre;

13. Té ofrohet mbéshtetje ligjore pér késhillim pér punétorét gqé pérballen me

shkelje té teé drejtave té tyre.

